ՏԵՂԵԿԱՆՔ
<< Հայաստանի Հանրապետության 2019 թվականի պետական բյուջեում վերաբաշխում, Հայաստանի Հանրապետության կառավարության 2018 թվականի դեկտեմբերի 27-ի  N 1515-Ն  որոշման մեջ փոփոխություններ և լրացումներ կատարելու և Ջրային կոմիտեին գումար հատկացնելու մասին>> Հայաստանի Հանրապետության կառավարության որոշման նախագծի ընդունման անհրաժեշտության վերաբերյալ
1. Անհրաժեշտությունը` 
1.1 <<Հայաստանի Հանրապետության 2019 թվականի պետական բյուջեում վերաբաշխում, Հայաստանի Հանրապետության կառավարության 2018 թվականի դեկտեմբերի 27-ի  N 1515-Ն  որոշման մեջ փոփոխություններ և լրացումներ կատարելու և Ջրային կոմիտեին գումար հատկացնելու մասին>> Հայաստանի Հանրապետության կառավարության որոշման նախագծի 1-ին կետի ընդունումը պայմանավորված է Հայաստանի Հանրապետության ազգային ժողովի 2019 թվականի փետրվարի 14-ի «Հայաստանի Հանրապետության կառավարության ծրագրին հավանություն տալու մասին» ԱԺՈ-002-Ն որոշմամբ հաստատված Հավելվածի 6.4 բաժնի 14-րդ  պարբերության և Հայաստանի Հանրապետության կառավարության 2018 թվականի սեպտեմբերի 6-ի N1030-Լ որոշմամբ հաստատված Հայաստանի Հանրապետության կառավարության 2018-2022 թվականների գործունեության միջոցառումների ծրագրի 135-րդ կետի պահանջների կատարմամբ: 
1.2 <<Հայաստանի Հանրապետության 2019 թվականի պետական բյուջեում վերաբաշխում, Հայաստանի Հանրապետության կառավարության 2018 թվականի դեկտեմբերի 27-ի  N 1515-Ն  որոշման մեջ փոփոխություններ և լրացումներ կատարելու և Ջրային կոմիտեին գումար հատկացնելու մասին>> Հայաստանի Հանրապետության կառավարության որոշման նախագծի 2-րդ կետի ընդունումը պայմանավորված է ՀՀ Լոռու մարզի Սպիտակ համայնքի Քըրք Քըրքորյան և Այգեստան թաղամասերի կոյուղագծերի կառուցումն ավարտելու անհրաժեշտությամբ:
2. Ընթացիկ իրավիճակը և խնդիրները`  
2.1 Դեռևս 2016 թվականից մեկնարկել է ոռոգման համակարգերում SCADA համակարգով հագեցած ջրաչափական սարքավորումների տեղադրման և շահագործման միջոցառումների գործընթացը: Վերը նշված սարքավորումների տեղադրումն ու շահագործումը (համապատասխան փուլերով) իրականացնելու արդյունքում հիմնականում կանոնակարգվելու են ոռոգման ջրի հաշվառման և համակարգի շահագործման հետ կապված խնդիրները: Կոմիտեն իրականացրել է հանրապետության ոռոգման համակարգերի մայր և երկրորդ կարգի ջրանցքների բաժանարար կետերի գույքագրում, որի արդյունքներով գնահատվել է դրանք SCADA համակարգով հագեցած շուրջ 2041 ջրաչափական սարքավորումներով կահավորելու անհրաժեշտությունը: Նախնական գնահատականներով նախագծանախահաշվային փաստաթղթերի ձեռքբերումը և աշխատանքների իրականացումը կազմում է 1,499,470.3 հազ.դրամ: ՀՀ կառավարության  20.12.2018թ. N1476-Ն որոշմամբ նախագծանախահաշվային փաստաթղթերի ձեռքբերման նպատակով տրամադրվել էր 44,974.7 հազար դրամ գումար, սակայն նախագծանախահաշվային փաստաթղթերի ձեռքբերման նպատակով անհրաժեշտ գործընթացը տարվերջին՝ ժամկետների ավարտի պատճառով, չի կայացել: Այն նախատեսվում է իրականացնել 2019 թվականին:
Միաժամանակ ՀՀ կառավարության 18.10.2018թ.N 1155-Ն որոշման 4-րդ կետով սահմանված է, որ նպատակային ներդրումների իրականացման համար անհրաժեշտ գումարները կտրամադրվեն ըստ անհրաժեշտության՝ Հայաստանի Հանրապետության կառավարության համապատասխան որոշումներով: 2018թ. ընթացքում Սևանա լճից բաց թողնված ջրի՝ 170 մլն խոր.մ գերազանցող չափաքանակի հաշվին արտադրված էլեկ​տրական էներգիայի վաճառքից «Միջազգային էներգետիկ կորպորացիա» և «Հայաստանի էլեկտրական ցանցեր» ՓԲԸ-ներում հաշվարկված (առաջացած) լրացուցիչ գումարները՝ 481,720.1 հազ.դրամ գումարի չափով ՀՀ կառավարության 29.03.2019թ.N 299-Ն որոշումով ՀՀ ֆինանսների նախարարության գանձապետական ստորաբաժանումում նախարարության արտ​ա​բյուջետային հաշվին է փոխանցվել: ՀՀ կառավարության 18.10.2018թ. N 1155-Ն որոշմամբ 2017թ. ընթացքում Սևանա լճից բաց թողնված ջրի՝ 170 մլն խմ գերազանցող չափաքանակի հաշվին արտադրված էլեկ​տրական  էներգիայի վաճառքից առաջացած 1,645,139.6 հազ.դրամ գումարն ուղղվել են ՀՀ պետական բյուջե, որը կարող է ՀՀ կառավարության համապատասխան որոշումների հիման վրա նպատակային օգտագործվել: 
2.2 ՀՀ Լոռու մարզի Սպիտակ համայնքի Քըրք Քըրքորյան և Այգեստան 2 թաղամասերի կոյուղագծերի կառուցման համար Հայաստանի Հանրապետության 2018 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից ՀՀ ԷԵԲՊՆ ջրային կոմիտեին հատկացվել էր 24,994.1 հազար դրամ, սակայն աշխատանքների չիրականացման արդյունքում, քանի որ նախագծերի լրամշակման հետևանքով լրացուցիչ ֆինանսավորումը համայնքի կողմից չկատարվեց, տարեվերջին գումարն ամբողջությամբ հետ վերադարձվեց ՀՀ պետական բյուջե:Նախագծով կոյուղագծերի կառուցման աշխատանքների համար պահանջվում է 32250.0 հազար դրամ, տեխնիկական հսկողության համար՝ 645.0 հազար դրամ, հեղինակային հսկողության համար՝ 193.5 հազար դրամ: Իրականացված մրցույթի արդյունքում աշխատանքների գումարը կազմել է 25707.0 հազ. դրամ, որից Սպիտակի համայնքապետարանը պարտավորվել է վճարել 25 տոկոսը, որը կազմում է 6426.7 հազ.դրամ: Իսկ գնման ընթացակարգի արդյունքում մասնակցի կողմից նվազագույն գնի առաջարկությամբ պայմանավորված` տեխնիկական հսկողության համար նախատեսված 645.0 հազար դրամը նվազել է , կազմելով` 292.8 հազ.դրամ: Արդյունքում՝ միջոցառումն իրականացնելու համար կպահանջվի 19,766.6 հազար դրամ /աշխատանքների համար 19280.3, հեղինակային հսկողության համար՝ 193.5 հազար դրամ, տեխնիկական հսկողության համար՝ 292.8 հազար դրամ):
3. Տվյալ բնագավառում իրականացվող քաղաքականությունը՝ 
3.1  Աշխատանքների իրականացման արդյունքում կունենանք հաշվառվող ոռոգման ջրի ծավալների և հասույթների մեծացում, գանձման տոկոսի բարձրացում, սուբսիդիայի պակասեցում, ՋՕԸ-երի նկատմամբ վերահսկելիության մեծացում, կոռուպցիոն ռիսկերի նվազեցում, ջրօգտագործողների ընկերություններում ֆինանսական կայունության ապահովում, վերջիններիս նկատմամբ վստահության բարձրացում և ոռոգման ջրի մատակարարման բարելավում: 
3.2 Խմելու ջրի մատակարարման և ջրահեռացման ծառայություններին աջակցություն:

4. Կարգավորման նպատակը և բնույթը` 
4.1 Ոռոգման ջրի հաշվառման հստակեցման ջրակորուստների բացահայտման և էլեկտրաէներգիայի ծախսի կրճատման ուղղությամբ վերահսկելիության բարձրացում
4.2  Ջրահեռացման ծառայությունների հասանելության և մատչելիության ապահովում:
5.Նախագծի մշակման գործընթացում ներգրավված ինստիտուտները` ներկայացված Որոշման նախագիծը մշակվել է Ջրային կոմիտեի աշխատակազմի կողմից:
    6.Ակնկալվող արդյունքը` 

6.1 Ոռոգման ջրամատակարարման համակարգում մատակարարված ջրի ճշգրիտ հաշվառում, կորուստների կրճատում:
6.2 Խմելու ջրի մատակարարման և ջրահեռացման ոլորտի կազմակերպությունների գործունեության և կառավարման արդյունավետության բարձրացում:
Ջրային կոմիտե 
